
        కావి యొసంగు మో కమలనయన



	 







	గీ.	
గ్రందు ముత్యాలపందిరిక్రింద నిందు

మానినీమణి నీలతకూన నునిచి

చిలుక పిలుకలు బింబోష్ఠిఁ జేరకుండ

కావలిగ నుండు సాంకవగంధి నీవు.

ఒకకాంతచెంతఁ బాయఁక పువ్వు సురఁటిన

        పెన్నెఱు ల్దడియార్పఁ బ్రేమ విసరె

నొకమత్తగజయాన చికురము ల్మెల్లన

        కొనగోళ్ల గీటి చిక్కులు సడల్చె

నొకమానినీమణి చకచకత్కచపాళి

        నగరుసాంబ్రాణిక్రొంబొగలఁ జొనిపె



	 







	గీ.	
కురులజడబడఁగను నల్లికొండె దీర్చె

కొప్పు సవరించె నొప్పులకుప్ప యొకతె

తాళుతాళుమటంచుఁ బూదండ దురిమి

మించుదద్దంబు నెదుట జూపించె నొకతె.

	చ.	
ఘనత ననంటికంబఁపు చొకాటములైన మిటారి పెందొడ

ల్గనుపడనీక చందిరపు కావిమెఱుంగుల వల్వగట్టి బి

గన వలిగబ్బిగుబ్బలను కంచుక ముంచి పయంట దిద్ది నే

ర్పున విరిదమ్మికైవడి మెఱుంగులచింగుల కుచ్చు దీర్చినన్.

	గీ.	
రమణి కవ్వేళ నుదయరాగంపుచీర

చింగు లొనరించి కనుగొన రంగెసంగె

బాలలేఁదొడ లనఁటికంబంబు లగుట

కలరుబూసిన మొగ్గలో యనెడి గతిని.

		 ఈ పేజీలో చివరి మార్పు 24 జూలై 2021న 08:24కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

